
KOMUNA E SKENDERAJIT NË PARTNERITET ME PROGRAMIN ReLOaD2
SHPALL:
THIRRJEN E TRETË PUBLIKE PËR ORGANIZATAT E SHOQËRISË CIVILE PËR DORËZIMIN E PROJEKT PROPOZIMEVE NË PROGRAMIN RAJONAL PËR DEMOKRACINË LOKALE NË BALLKANIN PERËNDIMOR 2
(ReLOaD2)
Programi Rajonal për Demokracinë Lokale në Ballkanin Perëndimor 2 (ReLOaD2) është një iniciativë e financuar nga Bashkimi Evropian dhe zbatohet nga Programi për Zhvillim i Kombeve të Bashkuara (UNDP) në gjashtë vende të Ballkanit Perëndimor, përfshirë Kosovën. Ky program është vazhdim i nismës Programi Rajonal për Demokracinë Lokale në Ballkanin Perëndimor (ReLOaD, 2017-2020). Buxheti total i ReLOaD2 është 12.63 milionë euro (15.06 milionë dollarë), ndërsa komponenti për Kosovë është 1.38 milionë euro (1,64 milion dollarë). Kohëzgjatja e projektit është 48 muaj (Janar 2021 – Dhjetor 2024). Objektivi i përgjithshëm i ReLOaD2 është të forcojë demokracitë gjithëpërfshirëse në Ballkanin Perëndimor dhe procesin e integrimit në BE. Projekti do të punojë për fuqizimin e shoqërisë civile dhe rinisë që të jetë pjesë aktive në vendimmarrje, duke nxitur një mjedis ligjor dhe financiar në funksion të shoqërisë civile. 
Pas përfundimit të dy thirrjeve të përbashkëta me bashkëfinancim, tani bazuar ne zotimin dhe memorandumin e bashkëpunimit këtë vit shpallim thirrjen e pavarur por të monitoruara nga UNDP.
Objektivi specifik i Programit është të forcojë bashkëpunimin midis qeverisjes lokale dhe organizatave të shoqërisë civile në Ballkanin Perëndimor duke forcuar transparencën për financimin e Organizatave të Shoqërisë Civile nga buxheti i qeverisjes lokale. Gjithashtu progami ReLOaD2 synon të promovojë angazhimin qytetar me fokus të veçantë tek të rinjtë në mënyrë që të bëhen pjesë e proceseve vendimmarrës në funksion të zhvillimit të komunitetit. 
Programi ReLOaD2 do të mbështesë shtatë komuna partnere (Dragash, Fushë Kosovë, Mitrovicë e Jugut, Podujevë, Rahovec, Skenderaj dhe Shtërpcë), me një qasje holistike duke filluar nga rritja e kapaciteteve të stafit të komunës për ciklin e menaxhimit të projekteve dhe metodologjisë LOD
, grante, asistencë teknike gjatë shpalljes dhe zbatimit të thirrjeve publike, asistencë teknike gjatë zbatimit të thirrjeve publike të pavarura si edhe për fuqizimin e rinisë në territorin e saj. 
Bazuar në këtë, Komuna e Skenderajit dhe programi ReLOaD2 ftojnë të gjitha Organizatat e Shoqërisë Civile (OSHC) në Kosovë që të dorëzojnë projekt propozime në fushat prioritare në vijim, megjithatë prioritet do t'u jepet OSHC-ve që operojnë në Komunën e Skenderajit.    
OSHC-të me bazë në Komunën e Skenderajit me përvojë pune në Komunën e Skenderajit inkurajohen të aplikojnë. 

Prioritetet e thirrjes: 

I. Promovimi dhe zhvillimi i inciativave në teknologjinë e informacionit

1.1. Zhvillimi i aftësive hulumtuese kompjuterike dhe sistemeve të informacionit dhe rritja e kapaciteteve në fushat e Programimit, Dizajnit Grafik, Siguri kibernetike etj.

1.2 Promovimi i praktikave të shërbimeve digjitale dhe informimi i komunitetit me fokus NVM-të. 

1.3. Organizmi i ditëve të inovacionit duke përfshirë aktivitete garuese, fushata vetëdijesuese, tryeza dhe panele diskutimi etj. (aktivitet e tilla preferohet të jenë pjesë e projekt propozimeve në kuadër të nën-prioriteteve 1.1 dhe 1.2, ose mund të jenë edhe të pavarura. Gjithashtu koha e zbatimit të ditëve të inovacionit preferohet të jetë gjatë vitit 2024). 
II. Promovimi i praktikave mjedisore dhe shërbimeve turistike miqësore me mjedisin

2.1. Ndërtimi i kapaciteteve për definimin dhe ofrimin e produkteve dhe shërbimeve turistike;

2.2.  Krijimi i mundësive për promovimin e resurseve historike, kulturore dhe gastronomike të vendit;

2.3 Edukimi mjedisor për mbrojtjen e mjedisit dhe aksione/nisma për menaxhimin e mbeturinave.

III. Promovimi i aftësimit profesional dhe punësimit 

3.1 Promovimi dhe mbështetja për zhvillimin e ideve për punësim dhe vetëpunësim (me përparësi për të rinjtë, gratë dhe PAK); 

3.2 Ofrimi i trajnimeve profesionale në fushat e makinerisë, dizajnimit të produkteve të drurit, metalit etj. duke përfshirë edhe promovimin e shembujve të suksesshëm të të rinjëve në këto profesione. 

Idetë e projektit të ofruara nën prioritetet kryesore janë një mostër e projekteve të mundshme, por jo të kufizuara për idetë e tjera të projektit që lidhen me fushat kryesore prioritare (teksti në ‘Bold’). 

Fonde do t'u ndahen atyre OSHC-ve, projektet e të cilave i kontribuojnë zgjidhjes së një apo më shumë prioriteteve, plotësimit të kritereve dhe kushteve të tjera të thirrjes publike.  

(2) Fondet (grantet) në dispozicion për projekte

Vlera totale e ndarë për këtë thirrje publike është afërsisht 53,000.00 EUR (plotësisht e financiar nga komuna e Skenderajt).

Vlera e granteve që do të ndahen në kuadër të kësaj thirrjeje publike duhet të jetë midis shumave minimale dhe maksimale në vijim: 

·  Minimumi 3,000.00  EUR /   Maximumi  10,000.00 EUR;

Aplikanti mund të dorëzojë maksimumi një projekt propozim në këtë thirrje komunale.

Shënim: Grantet që ndahen në kuadër të kësaj thirrjeje publike mund t’i financojnë shpenzimet administrative
 dhe shpenzimet e stafit deri në më së shumti 30% të shumës së kërkuar. Shuma totale që ndahet për blerjen e pajisjeve dhe punëve të rindërtimit nuk mund ta tejkalojë 30% të shumës së kërkuar. Minimumi i mbetur prej 40% të fondeve duhet të parashihet për aktivitetet e tjera të projektit. Komuna rezervon të drejtën për të mos i dhënë të gjitha fondet në dispozicion nëse projekt-propozimet e dorëzuara nga OSHC-të nuk i plotësojnë kriteret. Kohëzgjatja e secilit projekt duhet të zgjasë nga 6 deri në 9 muaj. Projektet e përzgjedhura do të zbatohen në periudhën nga muaji  tetori 2024 deri në korrik 2025.
PËRSHTATSHMËRIA/PRANUESHMËRIA:
Pjesëmarrja në këtë thirrje publike është e hapur, në baza të barabarta, për të gjitha OSHC-të e regjistruara zyrtarisht (shoqata/organizata apo fondacion) në përputhje me ligjet dhe rregulloret në fuqi në Kosovë. Të gjitha organizatat e shoqërisë civile të interesuara mund të gjejnë informacion të hollësishëm rreth kushteve për aplikim si dhe për kriteret për financimin e projekteve në Udhëzimin për Aplikantë, pjesë përbërëse e dokumentacionit të thirrjes publike. 
DOKUMENTACIONI:
Të gjitha informatat dhe verzioni elektronik i të gjithë pakos së dokumenteve për aplikim mund të gjenden në adresat e mëposhtme: www.ks.undp.org, dhe në adresën zyrtare të komunës së Skenderajit https://kk.rks-gov.net/skenderaj/
Dokumentacioni për thirrjen publike në Komunën e Skenderajit mund të merret nga data 16 korrik 2024 deri më 14 gusht 2024: 
Dokumentet e aplikimit mund të merren:

Duke e dërguar një kërkesë për dokumentacionin për aplikim me emrin e OSHC-së së interesuar në këtë adresë të postës elektronike: komuna.skenderaj@rks.gov.net  ose personalisht, në adresën: 

Komuna e Skenderajit, Rr. 28 Nëntori

Drejtoria për Zhvillim Ekonomik Ndërmarrësi Inovacion dhe Turizëm,

kati i parë zyra nr. 11

Një verzion elektronik i dokumentacionit për aplikim po ashtu mund të shkarkohet nga:

Faqja e internetit e komunës (https://kk.rks-gov.net/skenderaj/)

Ose duke ngarkuar personalisht USB-në me të gjitha formularët e aplikimit gjatë takimit informues "Ditët e hapura" të mbajtur me datë 25 korrik 2024.
SESIONET INFORMUESE (Ditët e hapura për më shumë informacione)
Seancat informuese (ditët e hapura) do të mbahen në Komunën e Skenderajit më datat 25 korrik 2024, (ora 10:00 paradite).
Përveç kësaj, të gjitha pyetjet që kanë të bëjnë me thirrjen publike mund të dorëzohen përmes postës elektronike në adresën e mëposhtme: baki.beqiri@rks-gov.net duke iu referuar thirrjes publike. Pyetjet mund të dorëzohen deri më 08 gusht 2024, ndërsa përgjigjet do të jepen me shkrim brenda tri (3) ditëve të punës pas datës së pranimit. Gjithashtu, dokumenti “Pyetjet më të shpeshta” do të publikohet në faqen e Komunës dhe UNDP-së gjatë thirrjes publike, së bashku me dokumentet e tjera të Thirrjes Publike. Dokumenti synon të ofrojë ndihmë shtesë për aplikantët në mënyrë që të kenë një pasqyrë të pyetjeve të bëra më parë që aplikantët kishin gjatë thirrjeve të mëparshme.
DORËZIMI I APLIKACIONEVE:
Seti i aplikimit përbëhet nga një kopje elektronike (USB) me dokumentacion të veçantë të detyrueshëm dhe shtesë dhe një kopje të dokumenteve që duhet të dorëzohen në formë të printuar.  USB me të gjitha materialet e nevojshme për aplikim  (përfshirë formularët e printuar), dorëzohet me një zarf të mbyllur me postë rekomande ose personalisht në Komunën e  Skenderajit gjatë ditëve të punës (e hënë - e premte), në periudhën nga ora 08.00 deri në orën 15.00, me shënim për projektin ReLOaD2 në adresën:  
Rr. 28 Nëntori, 41000, Skenderaj 

Drejtoria për Zhvillim Ekonomik Ndërmarrësi Inovacion dhe Turizëm 

kati i parë zyra nr. 11

Afati i fundit për dorëzimin e aplikacioneve është data 14 gusht 2024 në orën 15:00. Aplikacionet e pranuara pas afatit të fundit do të merren parasysh vetëm nëse vula postare tregon se ato jane dërguar para afatit të fundit zyrtar. 
Aplikacionet e dërguara me anë të ndonjë mjeti tjetër (p.sh. postës elektronike) ose të dërguara në adresa të tjera nuk do të merren në konsideratë. 

Ana e jashtme e zarfit duhet ta përmbajë emrin e thirrjes publike për projekt-propozime, emrin e plotë dhe adresën e aplikuesit, emrin e plotë të projektit dhe fjalët: “Mos e hap para hapjes zyrtare". Komuna do të mbajë evidencë për të gjitha projekt-propozimet e pranuara të OSHC-ve dhe do të lëshojë dëftesa përkatëse.

Para se ta dorëzojnë aplikacionin e plotë, OSHC-të aplikuese këshillohen që të vërtetojnë se dokumentacioni/aplikacioni i kërkuar është plotësuar. Kjo bëhet duke e plotësuar listën e kontrollit (Shtojca 10) e cila është pjesë përbërëse e aplikacionit. 

� � HYPERLINK "https://www.ks.undp.org/content/kosovo/en/home/operations/projects/poverty_reduction/regional-programme-on-local-democracy-in-the-western-balkans--re.html" �https://www.ks.undp.org/content/kosovo/en/home/operations/projects/poverty_reduction/regional-programme-on-local-democracy-in-the-western-balkans--re.html�


� Shpenzimet e përgjithshme dhe administrative përfshijnë të gjitha shpenzimet pa shitje. Këto shpenzime përfshijnë gjërat siç janë, pagat e menaxhmentit, tarifat e kontabilitetit dhe shpenzimet e tjera që përdoren për ta drejtuar projektin.

